
ILMO. SR. ALCALDE-PRESIDENTE DO EXCMO. CONCELLO DE VIGO

Carlos Comesaña Abalde, concelleiro do grupo municipal do Partido Popular, formula para o seu debate e aprobación en pleno, se houbera lugar, a seguinte MOCIÓN

ANTECEDENTES

En xullo do ano 2000, o Pleno da Corporación municipal aprobou por unanimidade o protocolo de colaboración entre o Concello de Vigo e a entonces Consellería de Sanidade e Servicios Sociais para a construcción dunha residencia da terceira idade na parroquia de Bembrive.

Segundo establece a cláusula terceira dese protocolo, o Concello de Vigo asume o seu compromiso de “urbaniza-la zona onde está enclavado o inmoble cedido -no monte Areeiro-, mediante a construcción de accesos, dotación de alumeado, rede de sumidoiros, subministro de auga potable, recollida e tratamento de residuos e todos aqueles elementos análogos necesarios para o óptimo funcionamento da residencia, sendo o custo financiado polo Concello de Vigo”. O protocolo di ademais que “estas actuacións deberán coordinarse coa realización das obras de construcción da residencia e deberán estar rematadas antes do inicio de actividades do centro”.

En febreiro de 2001, a Entidade Local Menor de Bembrive asinou un compromiso co alcalde de Vigo, Lois Pérez Castrillo, no que o Concello de Vigo asumiu o compromiso formal coa Entidade Local Menor de realizar as obras de execución do vial de comunicación que figura proxectado no PXOU e que une Viña Grande co Hospital do Meixoeiro. Este compromiso concretouso no acordo adoptado pola Xunta veciñal en setembro de 2000.

A piques de inaugurarse a residencia, coas obras practicamente rematadas, o Concello aínda non cumpriu o compromiso de urbaniza-los accesos ó centro. Nin sequera teñe un proxecto do vial.

Expostos os antecedentes, se somete a debate e votación a seguinte

MOCIÓN

O grupo municipal do Partido Popular esixe ó Goberno municipal que cumpra o compromiso adquirido e aprobado polo Pleno da Corporación e execute coa maior celeridade posible as obras de construcción dos accesos da nova residencia de maiores da parroquia de Bembrive e tódolos demais aspectos mencionados nesta moción.

Vigo, 20 de outubro de 2003

Carlos Comesaña Abalde


Concelleiro do grupo municipal do Partido Popular

